
Xustificación: Reusing in Art é un proxecto en común de Plástica e Inglés que ten como 
obxectivo a concienciación do alumnado no que se refire ao uso de materiais de refugallo 
para poder elaborar xoguetes ou decoracións aproveitando, neste caso, caixas de zapatos, 
habituais en tódolos fogares e que, doutra maneira, irían ao lixo. Este proxecto fomenta a 
exploración e a creatividade e traballa valores como a Educación Medioambiental. 
 

Nivel: 
Terceiro ciclo de Educación Primaria 
 

Temporalización: Terá unha duración dun mes e medio, dividido en seis sesións de 45 
minutos cada un. De ser posible terá lugar á volta das vacacións do Nadal (os rapaces poden 
servirse dos paquetes e envoltorios do seus regalos e así, reutilizalos). Aínda que segundo 
as pautas establecidas a proposta debe ter un máxima de 5 sesións, debido ao pouco tempo 
de duración da sesión de plástica no meu centro tiven que establecer 6. 
 

Recursos TIC utilizados: 
En canto a recursos físicos: 

• O ordenador. 

• O taboleiro dixital. 

• A cámara dixital. 
En canto a recursos técnicos: 

• O procesador de textos. 

• Internet. 

• Xogo multimedia. 

• Tradutor e dicionario en liña. 

• http://issuu.com/ (para facer revistar dixitais) 
 

Competencias básicas: 

• Competencia en comunicación lingüística. – Presente en tódalas sesións. O alumnado 
deberá comprender textos e mensaxes e expresarse na lingua estranxeira utilizando os 
coñecementos previos e axudándose daqueles medios dos que dispón. 

• Competencia no coñecemento e na interacción co mundo físico. – Está presente en todo 
o que ten que ver coa Educación para o consumidor, o proceso de reciclaxe e 
recuperación de materiais de refugallo. 

• Tratamento da información e competencia dixital. – Está presente na maioría das 
sesións, o alumnado servirase do ordenador para buscar información e redactar o seu 
proxecto, tamén se utilizará o taboleiro dixital como medio expositivo e para facer unha 
chuvia de ideas. 

• Competencia social e cidadá. – O traballo en parellas e en pequeno grupo é un factor 
clave para traballar esta competencia, o alumnado deberá colaborar e axudarse 
mutuamente mostrando respecto e admiración cara o traballo e as ideas dos demais. É 
necesario unha boa disposición entre os membros dun grupo para que o proxecto que 
teñen que realizar chegue a bo fin. 

• Competencia cultural e artística. – A máis importante neste unidade didáctica, o fin 



mesmo da unidade é que os alumnos melloren as súas capacidades manipulativas e 
aprendan diferentes técnicas para expresarse artisticamente. 

• Autonomía e iniciativa persoal. – O alumno deberá mostrar iniciativa, ser creativo e 
autónomo traballando para que poida buscar solucións ao problema plantexado na 
historia da caixa de zapatos. 

 
 

Obxectivos: 

• Comprender textos orixinais na lingua estranxeira. 

• Utilizar a lingua estranxeira como medio de comunicación cando sexa posible. 

• Coñecer o vocabulario básico para falar de materiais. 

• Dar instrucións sinxelas na lingua estranxeira. 

• Indagar na rede sobre as posibilidades plásticas e artísticas dos elementos de refugallo. 

• Recoñecer os sistemas de redución, reutilización e reciclaxe. 

• Mostrar unha actitudes crítica ante as prácticas sociais que dificultan un 
comportamento responsable. 

• Elaborar manualidades seguindo instrucións. 

• Realizar un proxecto final aplicando diversas técnicas artísticas e utilizando materiais de 
refugallo. 

• Crear hábitos responsables de consumo. 

• Traballar cooperativamente para chegar a un fin común. 
 

Contidos: 

• Materiais da vida cotiá (caixas, latas, botellas de plástico…) 

• Accións (cut, fold, glue, paint …) 

• Imperativo. 

• Termos de cohesión (primeiro, despois, finalmente). 

• Reducir, reutilizar e reciclar. 

• Técnicas artísticas (collage, pintura con témpera, debuxo...) 

• Manipulación e exploración de diversos materiais e técnicas.  

• Composición de obxectos utilizando materiais de refugallo. 
 

Áreas/materias relacionadas: 
Lingua estranxeira, Educación Plástica, Coñecemento do medio social e natural. 
 

Educación en valores: 
Educación para o consumidor e Educación Ambiental. 
En menor instancia tamén están presentes a Educación moral e cívica posto que os alumnos 
teñen que colaborar e respectar as normas para poder traballar cooperativamente e tamén 
a Educación para o lecer porque están a elaborar manualidades que lles servirán para o seu 
tempo libre de xogo. 
 

Proposta de actividades por sesións: 
O desglose de sesións está feito tendo en conta os horarios da materia de Educación 
Plástica no meu colexio. Por iso, debo dicir que a sesión bilingüe que estou impartindo ten 
unha duración soamente de 45 minutos e que ten lugar á ultima hora da tarde cando o 
alumnado ten que marchar para casa. 
 
1ª sesión: 
O alumnado terá que responder á pregunta “What is reusing?” despois de visionar o 



vídeoclip da canción de Reduce, Reuse, Recycle no taboleiro dixital. Traballarase coa 
canción e co seu significado para que os alumnos a poidan posteriormente cantar. 
Os alumnos darán exemplos de Reutilización de obxectos comúns na vida cotiá. 
 
2ª sesión: 
No taboleiro dixital o alumnado verá “A reusing story”, unha historia sobre unha caixa de 
zapatos dende que se elabora ata que chega as mans do consumidor. A mestra realizará 
preguntas sobre a comprensión da historia e finalmente entre todos intentarase dar 
resposta a cuestión final que aparece no conto “What can we do? How can we help?” 
Realizaremos unha chuvia de ideas “brainstorming” no taboleiro dixital que nos servirá para 
o proxecto final. 
 
3ª sesión: 
Nesta sesión os alumnos en parellas utilizarán o ordenador para acceder á rede a través 
daqueles links propostos por min e onde terán que buscar manualidades en páxinas de 
lingua inglesa feitas con materiais de refugallo. Deberán escoller unha manualidade de fácil 
comprensión e intentar levala a cabo entre esta sesión e a seguinte, tendo en conta os 
materiais que necesitan e dos que poidan dispor. 
 
4ª sesión: 
Nesta sesión os alumnos traballarán libremente e elaborarán aquela manualidade que 
escolleron na sesión anterior. O mestre axudáralles na comprensión dos diferentes pasos. 
Os alumnos que rematen mentres esperan polos demais poderán acceder a un xogo en rede 
colgado na actividade onde teñen que ir colocando unha serie de materiais no contenedor 
de lixo que lle corresponde. 
 
5ª sesión: 
Cada parella exporá a súa manualidade diante dos demais e nomeará na lingua estranxeira 
os materiais que utilizou. 
Finalmente a mestra explicará o proxecto final que teñen que realizar. En grupos de 3, os 
alumnos teñen que inventar unha manualidade reutilizando unha caixa de zapatos. Terán 
que escribir no procesador de textos os materiais e as instrucións para levalo á cabo (como 
nunha receita de cociña) utilizando o tempo imperativo. O mestre axudáralles na redacción 
proporcionándolles vocabulario útil e exemplos. 
 
6ª sesión: 
O alumnado realizará o proxecto final (a receita da manualidade máis a manualidade). 
Cando estea rematado sacáranse fotos das manualidades para achegar ao documento de 
texto coas instrucións. Logo uniranse en PDF tódolos proxectos e farase un libro en rede 
para que todos poidan ver os traballos feitos. 
 
 

Criterios e instrumentos de avaliación: 
Para poder avaliar ao alumnado no que se refire á materia de Educación Plástica teranse en 
conta os seguintes criterios, establecidos no currículo vixente e adaptados ao terceiro ciclo: 

• Producir obras plásticas de forma cooperativa que impliquen organización espacial, 
uso de materiais diversos e aplicación de diferentes técnicas e instrumentos. 

• Comprobar as posibilidades de aplicación de materiais, de texturas, de formas e de 
cores sobre diferentes soportes. 

• Usar adecuadamente as tecnoloxías da información e da comunicación para a 
creación de producións plásticas sinxelas. 



A observación será o elemento clave para poder avaliar o traballo do alumnado durante 
todo o proceso, avaliarase a súa participación e o seu esforzo así como tamén a súa 
capacidade creativa no proxecto final. 
A autoavaliación xogará tamén un papel importante, xa que o alumno debe considerar o 
seu progreso durante as diferentes sesións e avaliar a súa melloría. 
 

 

 

 


